
Yetişir bâde-i gülgûnunu atşâna ey sakî
Unutma teşnelikten can veren dem-beste uşşakı

Seninle ahd edinim tâ ezel peymane-i vaslın
Şikest-i câm edüp bozma efendim ahd-ü misakı

Şarâb-ı aşkı nûş etmek gerekmiş dest-i sâkîden
Bulanlar böyle bulmuşlar gönülde neşe-i bâki

Kimi kim mest ederse çeşm-i sâkî, bâde-i bâkî
Gözün açmak nasîb olmaz ki görsün mihr ü âfaki

Eğer mest-i müdam olmak dilersen rûz ü şeb Hicrî
Dilinde ezber eyle nüsha-i esma-i Hallâkı


